
GOUVÈNÈ CUOMO ANONSE $1 MILYON POU EDE LAPOLIS ACHTE EKIPMAN POU ANREJISTRE 

ENTEWOGATWA SOU VIDEYO 
 

Anrejistreman Entewogatwa pral ede nan anpeche kondanasyon enjis, nan pwoteje ofisye kont fo 

alegasyon 

 

Gouvènè Andrew M. Cuomo anonse jodi a gen $1 milyon nan finansman ki disponib pou ajan lapolis ka 

anrejistre entewogatwa kriminèl. Tout kote yo rekonèt pratik la amelyore ekite ak efikasite sistèm jisitis 

penal la grasa èd li pote pou anpeche kondanasyon enjis epi pwoteje anketè yo kont fo alegasyon. 
 

“Ekite ak entegrite se fondasyon sistèm jistis nou an, epi Eta New York angaje l pou l bay polis lokal la 

resous nesesè pou amelyore efikasite pwosesis la,” te deklare Gouvènè Cuomo. “Kondanasyon enjistifye 

pa sèlman fè inosan mal, men tou yo pèmèt vre koupab krim lan rete lib. Nouvo ekipman yo ki soti nan 

finansman sa pral amelyore fòs sistèm jistis penal New York la, sa ki pral bay Nouyòkè plis sekirite.” 
 

Sibvansyon sa ki bay yon sèl fwa disponib atravè Divizyon Sèvis Jistis Penal Eta New York (New York State 

Division of Criminal Justice Services, DCJS), yo pral finanse acha ak enstalasyon ekipman anrejistreman 

videyo pou depatman lapolis ak biwo sherif ki poko gen pratik sa, ouben pèmèt ajans modènize ansyen 

ekipman yo pou garanti l ap fonksyone kòrèkteman. 
 

Jounen jodi a, 345 ajans lapolis nan 58 sou 62 konte eta a anrejistre sou videyo moun ki sispèk nan 

komèt krim nan kominote yo. Lajan sibvansyon sa yo pral pèmèt rès ajans nan 58 konte sa yo ki pa 

anrejistre entewogatwa sou videyo fè sa epi pral blayi pratik la pou premye fwa nan ajans nan konte 

Hamilton, Seneca, Schoharie ak Tioga. Genyen plis pase 500 ajans onivo lokal ak konte nan eta a. 
 

Manm Komisyon Egzekitif Adjwen DCJS, Michael C. Green, ki te travay kòm Pwokirè Konte Monroe 

pandan uitan te di konsa, “Deske mwen te jije ka ki te gen ladan yo entewogatwa anrejistre, mwen te 

temwen kijan yon pisan zouti anrejistreman kapab ede nan fè moun ki komèt krim orib peye pou sa 

anmenm tan l ap ede garanti moun inosan pa kondane enjisteman. Sibvansyon sa bay resous pou ajan 

lapolis ede garanti sistèm nou an jis le plis posib epi ap travay pou pwoteje tout sitwayen New York.” 
 

Grasa envestisman $1 milyon sa, Eta New York pral bay ajans plis pase $3 milyon pou sipòte 

anrejistreman videyo, ki se yon pratik Asosyasyon Pwokirè Distri Eta New York, Asosyasyon Sherif Eta 

New York ak Asosyasyon Chèf Polis Eta New York te andose kòm meyè pratik.  
 

Pwokirè Distri Manhattan, Cyrus R. Vance Jr., prezidan Asosyasyon Pwokirè Distri, te di konsa, 

“Anrejistreman entewogatwa lapolis nan pi fò ka kriminèl se yon mwayen estrèman enpòtan pou lapolis 

epi li jwenn sipò pwokirè nan tout eta a. Lè li pèmèt jij konnen egzaktemen kisa akize yo di pandan 

entewogatwa, anrejistreman videyo ede nou kondane koupab la epi evalye bi byen reklamasyon 

konfesyon envolontè. Espansyon pwogram sa gen limit bidjè, kidonk nou remèsye Gouvènè Cuomo pou 

finansman enpòtan sa, ak tou pou angajman san fay li nan bay Nouyòkè sekirite.” 
 

Sherif Konte Monroe Patrick M. O’Flynn, Prezidan Asosyasyon Sherif yo, te di konsa, “Sherif Eta New 

York yo fèk chita ak patenè nou yo nan lapolis la pou devlope pi bon pratik pou anrejistreman videyo 

entewogatwa lapolis. Depi devlopman pi bon pratik sa yo, anpil sherif wè anrejistreman videyo itil pou 

rasanble tout fè to ak efikasite ak presizyon nan yon ankèt kriminèl, alafwa pou apreyande ak jije moun 

ki komèt krim, ak pou pwoteje moun yo akize nan yon krim. Nou ankouraje pratik ouben pwosedi ki 

amelyore plis ankò kapasite nou pou prepare ka pou garanti jistis epi pase egzamen konstitisyonèl.” 
 

Nouvo Chèf Polis Windsor Michael Biasotti, prezidan Asosyasyon Chèf yo, te di konsa, “Anrejistreman 

videyo entèvyou pèmèt lapolise, jijman, defans ak tribinal yo ak prèv objektif pwosedi, dyalòg ak 

anviwonman. Asosyasyon an devlope direktiv pou anrejistreman entèvyou, ki jounen jodi a,ap itilize nan 

anpil biwo polis atravè New York. Enstalasyon ak antretyen ekipman sa yo anpil fwa depase bidjè otorite 

minisipal. Nou remèsye eta pou finansman li bay la pou sipòte anrejistreman sistematik entèvyou.” 
 

Disponiblite finansman an pral pèmèt ajans yo enplemante rekòmandasyon New York State Justice Task 

Force (JTF), Jij en chèf New York Jonathan Lippman te konvoke pou egzamine kòz kondanasyon enjis epi 

fè rekòmandasyon pou chanjman nan sistèm jistis kriminèl la pou pwoteksyon kont kondanasyon sa yo.  
 

DCJS pral resevwa epi etidye demann sibvansyon biwo pwokirè dwe soumèt nan tèt ansanm ak ajans 

lapolis nan peyi yo. Benefisyè sibvansyon yo prevwa pou yo anonse pandan otòn sa; biwo DA pral 

resevwa finansman yo epi bay yo ajans polis apwopriye a nan konte respektif yo. 
 

Anplis yo administre fon sibvansyon yo, pwokirè yo dwe fè patenarya ak ajans polis nan konte yo pou 

devlope anrejistreman videyo pou detaye, pami lòt bagay, tip krim yo chaje yon mou pou li ki mande 

pou entèvyou an anrejistre. 
 

DCJS (www.criminaljustice.ny.gov) se yon ajans sipò jistis penal ki gen plizyè wòl ak divès responsablite, 

tankou ranmasaj ak analiz enfòmasyon sou krim nan tout eta a; konsèvasyon enfòmasyon sou dosye 

kriminèl ak dosye anprent; sipèvizyon administratif bank done DNA eta a, nan yon patenarya ak Lapolis 

Eta New York; administrasyon lajan pou jistis penal onivo federal ak eta; sipò pou ajans ki asosye ak jistis 

penal atravè eta a; ak administrasyon Rejis Delenkan Seksyèl eta a. 

